3.  MUZDLA İŞLƏYƏNLƏRİN HƏRƏKƏTİ, ƏMƏK ŞƏRAİTİ VƏ KADRLARIN PEŞƏ HAZIRLIĞI 
Metodoloji izahlar

Muzdla işləyənlərin hərəkəti dedikdə il ərzində işçilərin işə qəbulu və işdən çıxması  nəzərdə tutulmuşdur. 

Əlverişli olmayan əmək şəraitində işləyənlərin sayına iş yerində sanitariya-gigiyena normalarına cavab verməyən şəraitdə işləyənlər, əmək şəraiti ağır və zərərli olan işlərdə və iqlim şəraitinə görə işləmək üçün əlverişli olmayan iş yerlərində işləyənlər və əməyin təhlükəsizliyi tələblərinə uyğun olmayan avadanlıqlarda işləyənlər daxil edilir. Bu göstərici iqtisadiyyatın sənaye, tikinti, nəqliyyat və anbar təsərrüfatı, informasiya və rabitə sahələrini əhatə edir.

Peşə hazırlığı - işaxtaran və işsiz şəxslərin əmək bazarının tələbatına uyğun olaraq təhsil müəssislərində ixtisasa (peşəyə) və (və ya) yeni ixtisasa (peşəyə) yiyələnmək üçün yenidən hazırlıq, ixtisasartırma istiqamətlərində təhsil almasıdır. 

